




HÄNDE

Heit geht’s ma ganz besonders um unsere Händ,

mia denkn net nach drüber, san in Umgang recht gwehnd.

Mir arbeitn, spün damit und versorgn unsere Kinda,

da oane recht langsam, da andre a weng gschwinda.

Mia brauchans zan Griassn, Umoarmen und Pflegn,

haum ma verschiedene Sprachn, nehma mas sogoar a zum Redn.

A jede Hand is anders, koane zwoa auf da Welt san gleich,

tatn alle nua Guads, warn ma menschlich g‘sehn stinkreich.

Wei des Wichtigste, es wiad in de Händ‘ von uns Menschen liegn,

dass ois wos ma tuan, passiert in da Hoffnung auf Friedn.




















